
Мектеп деген білім кені, жыр кені,
Мектеп деген ғылымның ең үлкені
Мектеп деген тәрбиеші адамға
Мектеп деген даналардың мекені
Мектеп, мектеп, менің жарқын көңілім.
Мектеп, мектеп, шаттық толы өмірім.
Мектеп, мектеп, әнім болып төгілдің
Мектеп, мектеп, анам боп та көріндің.

                                                       
                                                 
    


 
Қараша айында оқушыларды еңбекке, салауатты өмір салтына баулу мақсатында көркем еңбек, дене шынықтыру , музыка пәндерінің апталығы өтті. Апталық барысында оқушылардың қызығушылығын оятатындай көптеген іс-шаралар ұйымдастырылды. 

Оқушыларға ерекше ұнағаны мектепішілік көрме болды. Өз қолдарымен ағаштан, матадан жасаған заттары мен тағамдарын көрмеде сатылымға қойды. Яғни өз еңбегімен ақша табуға болатынын түсініп, пәнге деген қызығушылықтары арта бастады. 

Сонымен қатар қараша айында математика, физика, информатика пәндерінің апталығы болды. Апталықтың мақсаты математика, информатика және физика сабақтарында және сабақтан тыс іс-шараларда оқытудың заманауи тәсілдерін қолдана отырып, оқушылардың білім алуға деген қызығушылығын арттыру, ой-өрісі мен таным белсенділіктерін жан-жақты жетілдіру. Апталықтың ашылуында оқушыларды апталық жоспарымен таныстырды. 

Апталықтың мақсаты мен міндеттері нақтыланған соң, аптаның әр күні нақты бір тақырыпта аталып, сол бағытта жаңаша жұмыс үлгісі жүзеге асырылып отырды. Әрине бұл пән мұғалімдері тарапынан өте үлкен ізденіс пен шығармашылықты талап етеді. 
Соңғы күні апталықтың қорытындысы өткізілді. Іс-шараларға белсенді қатысқан оқушылар мен сайыстардың жеңімпаздары арнайы мадақтамалармен марапатталды. 

Қараша айында тек қана оқушыларға қызық сыйлап қойған жоқ, балабақша бүлдіршіндері де назардан тыс қалмады. Мәселен, бастауыш сынып мұғалімі Гусакова Оксана Викторовнаның жетекшілігімен 3-4-сынып оқушыларының қатысуымен  өтетін «Театр үйірмесі» аясында балабақша бүлдіршіндері мен 1-2-сынып оқушыларына арнап «Ешкі мен жеті лақ» ертегісінен қойылым көрсетілді. 

Екі дос

Екі дос шөл далада жолаушылап келе жатады. Бір кезде сөзден сөз шығып, екеуі тартысып қалады. Біреуі ашуға қатты булығып, екіншісін қойып қалады. Досының ұрғаны жанына қатты батады, бірақ ләм-мим демей-ақ құмға былай деп жазып қояды: «Бүгін мені жан досым ұрды!» 
Екеуі көкорай шалғын жерге келгенше тоқтамай жүріп отырады. Суды сол жерден ішерміз деп келісіп алады. Бір кезде досынан таяқ жеген батпаққа аяғы кіріп шыға алмай қиналады. Тіпті түншығуға айналып, демі тарыла бастағанда, досы кұтқарып қалады. Батпақтан кұтылғаннан кейін, тастың үстіне ойып тұрып: «Бүгін мені жан досым, өлім аузынан құтқарып қалды», – деп жазады. Оны бұл жазуына таңырқаған жолдасы: 
– Ұрған кезімде құмға жаздың, ал енді не үшін тасқа жазып жатырсың? – деп сұрайды. Сонда досы: 
– Біреу бізге жамандық жасаса, оны құмға жазғанымыз дұрыс, кешірім самалы оны өшіріп кетсін. Ал біреу жақсылық жасаса, оны тасқа ойып жазайық, оны ешқандай жел өшіре алмасын!
         Жандарбек Жұмағұлов 
Әке мен бала

Бір адам он жасар баласын ертіп, егіннен жаяу келе жатса, жолда аттың ескі тағасын көріп, баласына: 
    
— Балам, анау тағаны, ала жүр! — дейді. Бала әкесіне:
  
 — Әке, сынып қалған ескі таға ғой, пайдасы жоқ, не қыламыз оны, — дейді. Әкесі үндемейді. Тағаны өзі иіліп жерден алады да, жүре береді.
Олар қалаға жақындайды. Қаланың шетінде темірші ұсталар бар екен, әкесі жолда тапқан ескі тағаны сол ұсталарға үш тиынға сатады.

 Одан біраз жер өткен соң, саудагерлерден үш тиынға шие сатып алады. Әкесі шиені орамалына түйіп, шетінен өзі бір-бірден жеп, баласына қарамай, жүре береді. Біраз жер өткен соң, әкесінің қолынан бір шие жерге түседі. Соңынан ілесіп келе жатқан бала жерге түскен шиені жерден алып, аузына салады. Біраздан соң әкесінің қолынан тағы бір шие түсіп кетеді. Содан кейін тағы бір шие жерге түседі. Сонымен бала әржерде әкесінің қолынан түскен шиені он рет иіліп, жерден алып жейді. Ең соңында әкесі тұрып:
    
— Көрдің бе, тағаны жарамсыз деп жерден бір ғана иіліп көтеріп алуға ерініп едің, енді сол тағаға алған шиенің жерге түскенін аламын деп бір еңкеюдің орнына он еңкейдің. Бұдан былай есіңде болсын: аз жұмысты қиынсынсаң — көпжұмысқа тап боласың, азға қанағат ете алмасаң — көптен де құр қаласың, — дейді.
    
Бала ұялып, әкесінің сөзін түсініп, өмір бойы ұмытпапты.











Ыбырай Алтынсарин

                  

                                               
                                              
    



Оқы, қызық!
Кеме орналасқан қонақ үй

Үстіне кеме орналасқан қонақ үй Сингапур қаласындағы ең қымбат қонақ үйдің үстіне үш палубалы кеме орналасқан. 55қабатты үйдің үстінде орналасқан кемені көз алдыңа елестетіп көрші. Керемет емес пе? Кеменің аумағы 12400шарша метр. Ең жоғарғы палубасында 200 метр биіктікте “аспан саябағы” салынған. Онда экзотикалық ағаштардың 250 түрі, ал түрлі өсімдіктердің 650 түрі бар. Ең тамашасы –саябақтың ортасында сарқырама, 150 метрлік хауыз (бассейн) бар.

Сүт беретін ағаш

Бразилияда сүт беретін ағаш бар, ол Амазонка өзенінің жағасында өседі. Жергілікті халық оны «сорвейра» деп атайды, қазақшаға аударғанда «емшек» дегенді білдіреді екен. Сол сорвейра ағашының бір жерін кертіп қалса, одан сүт тәрізді ақ шырын саулап қоя береді. Өзі сүттен сәл қышқылдау. Сондықтан, оны алғаш тағам ретінде пайдалана қоймаған. Кейіннен ботаниктер зерттеп, оның сиыр сүтінен ешбір кем еместігін анықтаған. Халықтың айтуынша, ақ шырынға аздап су қосып пісірсе, сүттен дәмі айнымай қалады екен. Ағашты бір сауғанда 2-4 литрге дейін сүт алуға болады екен.

Алып ара

Индонезияның қалың ормандарында алып ара тұқымы табылды. Америкалық бір газеттің жазуына қарағанда, араның ұзындығы 5 см. Бір қызығы ол термиттермен бейбіт қатар өмір сүретін көрінеді.
Ең...ең...ең

Дүние жүзіндегі ең үлкен тышқан
(Капибара – 140 см/66 кг)

 Дүние жүзіндегі ең үлкен ит
(АҚШ – Геркулес – 1 м/128 кг)

Дүние жүзіндегі ең ыстық жер
(Әл-Әзизия – Ливия – 57,7 Co)

Дүние жүзіндегі ең суық жер
(Восток 2 - Антарктика -89,2 Co)

  Отанды, жерді, от басын,�                Сөнуден сені сақтасын,�                Жарқыра, менің жұлдызым!


                                                  М. Айтқожина


        














Ардың ісі – адалдық!


Бабамның өркенін өсірген


Әлемдік даңқын да асырған


Адалдық мақсат қып қойылсын


Жемқорлық  түбімен жойылсын! 





Жойылсын заңсыз сөз пара деген


Оңбайды  ешқашан да пара берген,


Оңбайды жәнедағы санап алып


Пайдасына кенеліп қалам деген.





Кел достарым, үн тастайық, 


Сәби жүрек, пәк көңілмен


Әлемге жар салайық! 


«Жемқорлыққа жол жоқ» деп





Ардың ісі – адалдық 


Адалдықты ұмытпайық!


Әрқашанда ұлықтап,


Бойтұмардай сақтайық!


                      Олжабай Мерей








 Мен қазақпын





Мен қазақтып


Қайсар елдің ұланымын,


Мен қазақпын


Тәуелсіздік өренімін.





Мен қазақпын,


Қазақ жерін сүйемін,


Жазира, дархан далама,


Мәңгі басымды иемін. 





Мен қазақпын,


Қазақ десе мақтанамын.


Осындай ұлы елде туғаныма


Қуаныштан әркез шаттанамын.





		    Талғатбек Әлішер



































 








Ел ертеңі -  адал ұрпақ!





	Адалдық... Осынау қасиетті де ауқымды ұғымның адам баласы үшін алар орны, атқарар қызметі орасан зор. Тек орнымен қолдан, қасиетті сөздің қадіріне жете біл! Сонда ғана бұл сөз өзінің қадір-қасиетін жоғалтпай, мәні мен мағынасы арта түсері  сөзсіз. 


	Атам қазақ «ардың ісі - адалдық» деп бесенеден жоғары бағалағаны айтпаса да белгілі. Ендеше осынау қасиетті ұғым қазірде өз дәрежесінде, өз биігінде самғай алып жүр ме? 


	Қайдам... Бұған бір-ақ мысал аш қасқырдай жалақтаған жемқорлық деген пәлені қайда қоямыз? Бұл біздің күнделікті өмірімізге баса көктеп кіріп, жаппай қоғамның дертіне айналып бара жатыр ма деп қаламыз. Себебі кез келген жаңалыққа құлақ түрсеңіз еріксіз «пара алыпты», «пара беріпті» деген сөздермен қаласаңызда, қаламасаңызда ұшырасасыз.  Ойлап қарасақ, бұл күнделікті әдетке айналып бара жатқан сияқты. 


	Ай мен күннің аманында, ел ішіндегі  тыныштық заманда адам баласының бұлай бұзылуына не жетіспейді екен деп бір сәт ойға шомасыз. Ойлана-ойлана пенденің пендешілдігі шығар деген шешімге еріксіз келесіз. Басқа ақтар себепте жоқ сияқты. Болған үстіне бола түссе деген ашкөздік, байлығымды еселей түссем деген көрсе қызарлық. Бұл -  пенденің пендешілдігі емей немене. 


	Осының бәрін жеңер күш, ұлттық рух – адалдық. Бойымызда осы қасиеттің сәл де болса ұшқыны болса, мұндай пенделікке салынып, бір сәттік дүние үшін өзімізге сеніп тапсырылған халық сеніміне селкеу түсірмес едік. 


Адалдық – адам бойындағы асыл қасиеттердің бірі. Адамдық белгісінің  өлшемі де іспетті. "Адалдық” деген сөз шыншылдық, айнымастық, шын берілгендік сияқты игі қасиеттерді еске салады. 


	Сол себепті де өзім сияқты өсіп келе жатқан еліміздің болашағына үлес қосар жастары осы сөзбен  жастайынан танысып, мағынасына терең бойлап өссе екен деп ойлаймын. Бұл сөзді болашақ ұрпаққа тек айтып қана қоймай аға буын іспен дәлелдеп, бүкіл халық болып ұрпағының бойына сіңіре алса, еліміздің ертеңі нұрлы болып, табысы еселене түспек.  Дүниеде әділдік пен адалдықты ту еткен адамнан артық ешкім жоқ. Ендеше қоғам дертіне айналған «жемқорлықпен» қоғам болып  бірге күресейік! Ел ертеңі -  адал ұрпақ! 


                                                                                                                                   Неғметжан Зұлқия�








